ՀԱՐՑԱՇԱՐ
ՀՀ աշխատանքային օրենսգրքի թեստային առաջադրանքների
Նշվածներից ո՞րը չի համարվում աշխատանքային օրենսդրության սկզբունք.
Աշխատանքի ազատության իրավունքի սահմանափակման դեպքերի սահմանումը:
( ՀՀ աշխատանքային օրենսգիրք, հոդված 3)

Օրենդրությամբ սահմանված կարգով, իր իրավասությունների սահմանում, գործատուն ինչպիսի՞ իրավական ակտեր կարող է ընդունել.
Ներքին (լոկալ) և անհատական:
( ՀՀ աշխատանքային օրենսգիրք, հոդված 4, 3-րդ մաս)

Ի՞նչ տեսքով են ընդունվում գործատուի ներքին և անհատական իրավական ակտերը.

Հրամանների կամ կարգադրությունների, իսկ օրենսդրությամբ սահմանված դեպքերում` այլ իրավական ակտերի տեսքով:
(ՀՀ աշխատանքային օրենսգիրք   5-րդ հոդված, 1-ին մաս, 1-ին պարբ.)

 Ի՞նչ նպատակով է  գործատուն ընդունում  անհատական իրավական ակտեր.
Անհատական աշխատանքային հարաբերությունները կարգավորելու: 

 (2, ՀՀ աշխատանքային օրենսգիրք, 5-րդ հոդված, 3-րդ մաս)

Ե՞րբ են ուժի մեջ մտնում գործատուի ընդունած ներքին և անհատական իրավական ակտերը.

Այդ ակտի մասին համապատասխան անձանց պատշաճ կարգով իրազեկելու պահից, եթե այդ իրավական ակտերով այլ ժամկետ նախատեսված չէ:
(ՀՀ աշխատանքային օրենսգիրք, 5-րդ հոդված, 4-րդ մաս)

Ինչպիսի՞ պայմաններ չեն կարող բովանդակել կոլեկտիվ և աշխատանքային պայմանագրերը.

Այնպիսիք, որոնք աշխատանքային օրենսդրությամբ, աշխատանքային իրավունքի նորմեր պարունակող այլ նորմատիվ իրավական ակտերով սահմանված աշխատանքային պայմանների համեմատ վատթարացնում են աշխատողի դրությունը:
                                                          ( ՀՀ աշխատանքային օրենսգիրք, 6-րդ հոդված, 1-ին մաս, 2-րդ պարբ.)

Ինչ հիմքո՞վ են ծագում աշխատողի և գործատուի միջև աշխատանքային հարաբերությունները.
Աշխատողի և գործատուի միջև uահմանված կարգով կնքված գրավոր աշխատանքային պայմանագրով կամ կողմերի համաձայնությամբ` աշխատանքի ընդունման մասին անհատական իրավական ակտով:
( ՀՀ աշխատանքային օրենսգիրք, հոդված 14, 1-ին մաս)

Ի՞նչ է նշանակում աշխատանքային իրավունակություն.
Աշխատանքային իրավունքներ ունենալու և պարտականություններ կրելու ունակությունը:
(2, ՀՀ աշխատանքային օրենսգիրք, հոդված 15, 1-ին մաս)

Ե՞րբ է լրիվ ծավալով ծագում աշխատանքային իրավունակությունը և աշխատանքային գործունակությունը.
16 տարեկանից, բացառությամբ Աշխատանքային oրենuգրքով և այլ oրենքներով նախատեuված դեպքերի:

(2, ՀՀ աշխատանքային օրենսգիրք, հոդված 15, 2-րդ մաս)

Ե՞րբ է ծագում գործատու իրավաբանական անձանց աշխատանքային իրավունակությունը և գործունակությունը.
Դրանց ստեղծման պահից:
(3, ՀՀ աշխատանքային օրենսգիրք, հոդված 16, 1-ին մաս)

Ի՞նչ հիմքով են տասնչորսից մինչև տասնվեց տարեկան աշխատանքային պայմանագրով աշխատող անձինք համարվում աշխատող.

Ծնողներից մեկի կամ որդեգրողի կամ հոգաբարձուի բանավոր համաձայնությամբ:
 ( ՀՀ աշխատանքային օրենսգիրք, 17-րդ հոդված, 2-րդ մաս)
Ո՞վ է համարվում գործատու.

Աշխատանքային հարաբերության այն մասնակիցն է, որն աշխատանքային պայմանագրի հիման վրա և (կամ) օրենքով սահմանված կարգով օգտագործում է քաղաքացիների աշխատանքը:
( ՀՀ աշխատանքային օրենսգիրք, 18-րդ հոդված, 1-ին մաս)

Ո՞ր ժամանակահատվածն է հաշվարկվում որպես ընդհանուր աշխատանքային ստաժ. 

Որում հաշվարկվում է քաղաքացու` աշխատանքային հարաբերությունների մեջ գտնվելու ամբողջ ժամանակահատվածը, ինչպես նաև այլ ժամանակահատվածներ, որոնք թույլատրվում է հաշվարկել աշխատանքային ստաժում:
( ՀՀ աշխատանքային օրենսգիրք, 20-րդ հոդված, 1-ին մաս, 1-ին կետ)
Աշխատանքային հարաբերություններում ո՞վ է ներկայացնում աշխատողների իրավունքները և շահերը և պաշտպանում դրանք.
Արհեստակցական միությունները:
 ( ՀՀ աշխատանքային օրենսգիրք, հոդված 23, 1-ին մաս)

Ու՞մ կողմից է իրականացվում աշխատանքային օրենսդրության և աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ պայմանագրերի պահանջների կատարման նկատմամբ ոչ պետական վերահսկողությունը.

Աշխատողների ներկայացուցիչների և գործատուների (գործատուների ներկայացուցիչների):
(ՀՀ աշխատանքային օրենսգիրք, 33-րդ հոդված)

Կոլեկտիվ աշխատանքային հարաբերությունների շրջանակներում ի՞նչպես են կողմերը և նրանց ներկայացուցիչներն իրենց շահերը համաձայնեցնում և վեճերը լուծում.
Կոլեկտիվ բանակցությունների միջոցով:
 (ՀՀ աշխատանքային օրենսգիրք, հոդված 45, 2-րդ մաս)

Ո՞վ է հանդիսանում գործադուլը ղեկավարող մարմին.
Արհեստակցական միությունը կամ նրա ստեղծած գործադուլային կոմիտեն:
 ( ՀՀ աշխատանքային օրենսգիրք, հոդված 76)

Ի՞նչ է աշխատանքային պայմանագիրը.

Համաձայնություն է աշխատողի և գործատուի միջև:
(ՀՀ աշխատանքային օրենսգիրք, 83-րդ հոդված)

Ի՞նչ է պարտավորվում գործատուն՝ ըստ աշխատանքային պայմանագրի.

Աշխատողին տրամադրել պայմանագրով որոշված աշխատանքը, վճարել նրա կատարած աշխատանքի համար պայմանավորված աշխատավարձը և ապահովել Հայաստանի Հանրապետության օրենսդրությամբ, այլ նորմատիվ իրավական ակտերով, կոլեկտիվ պայմանագրով, կողմերի համաձայնությամբ նախատեսված աշխատանքային պայմաններ:
( ՀՀ աշխատանքային օրենսգիրք, 83-րդ հոդված)

Ի՞նչ ձևով է կնքվում աշխատանքային պայմանագիրը.
Գրավոր ձևով` երկու օրինակից, կողմերի uտորագրությամբ մեկ փաuտաթուղթ կազմելու միջոցով:
 ( ՀՀ աշխատանքային օրենսգիրք, հոդված 85, 1-ին մաս)

Ի ՞նչ նպատակով է գործատուն սահմանում փորձաշրջան.

Նախատեսված աշխատանքին (պաշտոնին) աշխատողի համապատասխանությունը ստուգելու նպատակով:
 (ՀՀ աշխատանքային օրենսգիրք, 91-րդ հոդված, 1-ին մաս)
Որքա՞ն կարող է լինել փորձաշրջանի  ժամկետը.

Չի կարող երեք ամսից ավելի լինել, բացառությամբ ՀՀ օրենսդրությամբ նախատեսված դեպքերի:

( ՀՀ աշխատանքային օրենսգիրք, 92-րդ հոդված, 1-ին մաս)

Ե՞րբ կարող է գործատուն աշխատողին ազատել աշխատանքից՝ մինչև փորձաշրջանի ժամկետը լրանալը.

Եթե գործատուն գտնում է, որ նախատեսված աշխատանքում (պաշտոնում) աշխատողի համապատասխանության ստուգման նպատակով սահմանված փորձաշրջանի ընթացիկ արդյունքներով աշխատողը չի համապատասխանում առաջադրված պահանջներին՝ այդ մասին երեք օր առաջ գրավոր ձևով ծանուցելով նրան:
( ՀՀ աշխատանքային օրենսգիրք, 93-րդ հոդված, 1-ին մաս)

Ո՞ր աշխատանքն է համարվում համատեղությամբ կատարված աշխատանք.
Հիմնական աշխատանքից ազատ ժամանակ, միևնույն գործատուի կամ այլ գործատուի մոտ աշխատանքային պայմանագրի հիման վրա աշխատողի կատարած աշխատանքն է:
 ( ՀՀ աշխատանքային օրենսգիրք, հոդված 99)

Ե՞րբ է տրամադրվում համատեղությամբ աշխատողների ամենամյա վճարովի արձակուրդը՝ տարբեր գործատուների մոտ աշխատելու դեպքում.

Հիմնական աշխատավայրում տրամադրվող ամենամյա արձակուրդի հետ միաժամանակ:
 ( ՀՀ աշխատանքային օրենսգիրք, 99-րդ հոդված, 3-րդ մաս)

Համատեղությամբ աշխատողի աշխատանքային պայմանագիրը լուծվելու դեպքում համատեղությամբ աշխատողին արձակման նպաստ՝ 

Չի վճարվում:

( ՀՀ աշխատանքային օրենսգիրք, 99-րդ հոդված, 4-րդ մաս)

Ի՞նչ ժամանակահատվածի համար կարող է կնքվել ժամանակավոր աշխատանքային պայմանագիր.
Մինչև երկու ամիս ժամկետով:
 (ՀՀ աշխատանքային օրենսգիրք, հոդված 101, 1-ին մաս)

Ո՞րն է համարվում ժամանակավոր աշխատանքային պայմանագիր.

Մինչև երկու ամիս ժամկետով կնքվող աշխատանքային պայմանագիրը::
 ( ՀՀ աշխատանքային օրենսգիրք, 101-րդ հոդված, 1-ին մաս)

Ինչպե՞ս է կատարում գործատուն իր պարտականությունները.
Անձամբ կամ իր ներկայացուցչի միջոցով:
 ( ՀՀ աշխատանքային օրենսգիրք, հոդված 103, 1-ին մաս)

Նշվածներից ո՞րը չի հանդիսանում աշխատանքային պայմանագրի լուծման հիմք`
Արհեստակցական միության նախաձեռնությունը:
 ( ՀՀ աշխատանքային օրենսգիրք, հոդված 109)

Որոշակի ժամկետով կնքված աշխատանքային պայմանագրի ժամկետը լրանալու պատճառով, տվյալ պայմանագիրը լուծելիս գործատուն ի՞նչ ժամանակահատվածում պետք է գրավոր ծանուցի աշխատողին.
Առնվազն 10 օր առաջ:
 (ՀՀ աշխատանքային օրենսգիրք, հոդված 111, 2-րդ մաս)

Ինչպե՞ս կարող է գործատուն լուծել որոշակի ժամկետով կնքված աշխատանքային պայմանագիրը` ժամկետը լրանալու պատճառով.

Այդ մասին գրավոր ծանուցելով աշխատողին առնվազն տասն օր առաջ:
 ( ՀՀ աշխատանքային օրենսգիրք, 111-րդ հոդված, 2-րդ մաս)

Ի՞նչ է հետևում այն դեպքին, երբ որոշակի ժամկետով կնքված աշխատանքային պայմանագրի գործողության ժամկետը լրանալուց հետո պայմանագիրը չի լուծվում սահմանված կարգով, և աշխատանքային հարաբերությունները շարունակվում են.

Պայմանագիրը համարվում է կնքված անորոշ ժամկետով:
 ( ՀՀ աշխատանքային օրենսգիրք, 111-րդ հոդված, 5-րդ մաս)

Նշվածներից ո՞րը պետք է պարտադիր նշել աշխատանքային պայմանագրի լուծման մասին ծանուցման մեջ.

Աշխատանքից ազատելու հիմքը և պատճառը:
( ՀՀ աշխատանքային օրենսգիրք, 115-րդ հոդված, 3-րդ մաս, 1-ին կետ)

Ի՞նչ ժամանակահատվածում աշխատողն իրավունք ունի հետ վերցնել աշխատանքային պայմանագրի լուծման մասին ծանուցումը.
Ոչ ուշ, քան այն ներկայացնելու օրվանից հետո` երեք աշխատանքային օրվա ընթացքում:
 (ՀՀ աշխատանքային օրենսգիրք, հոդված 112, 3-րդ մաս)

Առանց ծանուցման ո՞ր դեպքում է ենթակա լուծման աշխատանքային պայմանագիրը.
Աշխատողի կողմից աշխատանքային պայմանագրով կամ ներքին կարգապահական կանոններով իրեն վերապահված պարտականությունները առանց հարգելի պատճառի պարբերաբար չկատարելու դեպքում:

 ( ՀՀ աշխատանքային օրենսգիրք, հոդված 123 1-ին մաս)

Ժամկետային զինվորական ծառայության զորակոչվելու դեպքում ե՞րբ և ի՞նչ ժամանակահատվածով է գործատուն դադարեցնում աշխատանքային պայմանագիրը.
Ոչ ուշ, քան համապատաuխան ծանուցագրում նշված ժամկետից երեք oր առաջ, գործատուն ծառայության ամբողջ ժամանակահատվածով դադարեցնում է աշխատանքային հարաբերությունները աշխատողի հետ և լուծում է աշխատանքային պայմանագիրը:
 (ՀՀ աշխատանքային օրենսգիրք, հոդված 124, 1-ին մաս)

Ի՞նչ  է պարտավոր անել գործատուն աշխատողի վերջնահաշվարկի օրը.

Աշխատողին վճարել աշխատավարձը և դրան հավասարեցված այլ վճարումները, սահմանված կարգով լրացնել աշխատողի աշխատանքային գրքույկն ու հանձնել նրան:
 ( ՀՀ աշխատանքային օրենսգիրք, 130-րդ հոդված, 2-րդ մաս)

Իրավունք ունի՞ գործատուն ձեռք բերել և մշակել աշխատողի քաղաքական, կրոնական և այլ համոզմունքների վերաբերյալ տվյալներ.
Իրավունք չունի:
 (ՀՀ աշխատանքային օրենսգիրք, հոդված 132)

Ի՞նչքան է կազմում շաբաթական սահմանված աշխատաժամանակի նորմալ տևողությունը.
Չի կարող անցնել 40 ժամը:
 ( ՀՀ աշխատանքային օրենսգիրք, հոդված 139, 1-ին մաս)

Որքա՞ն է աշխատաժամանակի առավելագույն տևողությունը, ներառյալ` արտաժամյա աշխատանքը.

Չի կարող անցնել օրական 12 ժամից (հանգստի և սնվելու համար` ընդմիջումը ներառյալ), իսկ շաբաթվա ընթացքում` 48 ժամից:
(ՀՀ աշխատանքային օրենսգիրք, 139-րդ հոդված, 3-րդ մաս)

Ի՞նչքան է կազմում ամենօրյա աշխատաժամանակի տևողությունը նորմալ պայմաններում.
Չի կարող անցնել 8 աշխատանքային ժամից, բացառությամբ Աշխատանքային oրենuգրքով, oրենքով, այլ իրավական ակտերով և կոլեկտիվ պայմանագրով նախատեuված դեպքերի:
( ՀՀ աշխատանքային օրենսգիրք, հոդված 139, 2-րդ մաս)

Տասնչորսից մինչև տասնվեց տարեկան աշխատողների համար ի՞նչ աշխատաժամանակի տևողություն է սահմանված.
Շաբաթական 24 ժամ:
(ՀՀ աշխատանքային օրենսգիրք, հոդված 140, 1-ին մաս)

Աշխատաժամանակի կրճատ տևողություն ո՞ր կատեգորիայի աշխատողների համար է սահմանվում.
Տասնվեցից մինչև տասնութ տարեկանների համար՝ շաբաթական 36 ժամ:

 (ՀՀ աշխատանքային օրենսգիրք, հոդված 140, 1-ին մաս)

Ոչ լրիվ աշխատաժամանակը ո՞ւմ նկատմամբ է սահմանվում.
Հղի կնոջ և մինչև մեկ տարեկան երեխա խնամող աշխատողի պահանջով:
( ՀՀ աշխատանքային օրենսգիրք, հոդված 141, 1-ին մաս)

Տարվա ընթացքում Գործատուի պահանջով արտաժամյա աշխատանքը չպետք է գերազանցի.

180 ժամը:

(ՀՀ աշխատանքային օրենսգիրք, հոդված 146, 1-ին մաս)

Ոչ աշխատանքային՝ տոնական ու հիշատակի օրերի նախօրյակին ի՞նչքան է կազմում աշխատանքի տևողությունը.
Կրճատվում է մեկ ժամով:

 ( ՀՀ աշխատանքային օրենսգիրք, հոդված 147, 1-ին մաս)

Աշխատանքային օրվա ընթացքում ի՞նչքան ժամանակ է հատկացված հանգստի և սնվելու համար.
Երկու ժամից ոչ ավելի և կես ժամից ոչ պակաս տևողությամբ:

 ( ՀՀ աշխատանքային օրենսգիրք, հոդված 152, 1-ին մաս)

Մինչև 18 տարեկան աշխատողներին, որոնց աշխատաժամանակի տևողությունը գերազանցում է 4 ժամը, ո՞րքան է տրամադրվում լրացուցիչ ընդմիջման համար.
Նվազագույնը` 30 րոպե:
 ( ՀՀ աշխատանքային օրենսգիրք, հոդված 153, 2-րդ մաս)

Որքա՞ն է ամենամյա նվազագույն արձակուրդի տևողությունը.

Հնգօրյա աշխատանքային շաբաթվա դեպքում 20 աշխատանքային օր է, իսկ վեցօրյա աշխատանքային շաբաթվա դեպքում` 24 աշխատանքային օր:
 (ՀՀ աշխատանքային օրենսգիրք, 159-րդ հոդված, 1-ին մաս)

Աշխատողի ցանկությամբ ամենամյա արձակուրդի մասերով տրամադրման ժամանակ ո՞րքան պետք է կազմի նվազագույն տևողությունը.
Առնվազն 10 աշխատանքային օր՝ հնգօրյա աշխատանքային շաբաթի դեպքում և առնվազն 12 աշխատանքային օր` վեցօրյա աշխատանքային շաբաթի դեպքում.
 (ՀՀ աշխատանքային օրենսգիրք, հոդված 163)

Աշխատանքային առաջին տարվա համար ամենամյա արձակուրդը ե՞րբ է տրամադրվում.
Որպես կանոն տվյալ կազմակերպությունում անընդհատ աշխատանքի վեց ամիսը լրանալուց հետո:
 (ՀՀ աշխատանքային օրենսգիրք, հոդված 164, 2-րդ մաս)

Ե՞րբ է ուսումնական հաստատությունների մանկավարժներին տրամադրվում ամենամյա արձակուրդ՝ աշխատանքային առաջին տարում.

Սովորողների և ուսանողների ամառային արձակուրդի ժամանակ` անկախ այն հանգամանքից, թե երբ են այդ մանկավարժներն սկսել իրենց աշխատանքը:
( ՀՀ աշխատանքային օրենսգիրք, 164-րդ հոդված, 6-րդ մաս)

Նպատակային արձակուրդ է համարվում.
Ուսումնական արձակուրդը:
(ՀՀ աշխատանքային օրենսգիրք, հոդված 171)

Միջին մասնագիտական և բարձրագույն ուսումնական հաստատություններ ընդունվելու նպատակով քննություններին նախապատրաստվելու համար ի՞նչ ժամանակով է արձակուրդ տրամադրվում.
Յուրաքանչյուր քննության համար երեք աշխատանքային օր:
 ( ՀՀ աշխատանքային օրենսգիրք, հոդված 174)

Ո՞ր դեպքում և ի՞նչ ժամկետով է աշխատողի պահանջով տրամադրվում չվճարվող արձակուրդ.

Ընտանիքի մահացած անդամի թաղման դեպքում՝ ոչ պակաս երեք օրից:

 ( ՀՀ աշխատանքային օրենսգիրք, հոդված 176, 1-ին մաս)

Ինչպե՞ս է վճարվում աշխատողի աշխատավարձը.

Աշխատավարձը հաշվարկվում է յուրաքանչյուր ամիս և աշխատանքային օրերին վճարվում աշխատողին ամսական առնվազն մեկ անգամ` մինչև հաջորդ ամսվա 15-ը:
 ( Աշխատանքային օրենսգիրք, 192-րդ հոդված, 1-ին մաս)

Ի՞նչ երաշխիքներ են սահմանված գործուղման մեկնած աշխատողների համար.

Երաշխավորվում է նրանց աշխատատեղի (պաշտոնի) և աշխատավարձի պահպանումը գործուղման ամբողջ ժամանակահատվածում, ինչպես նաև նրանց վճարվում է օրապահիկ, և հատուցվում են գործուղման հետ կապված ծախսերը:
( ՀՀ աշխատանքային օրենսգիրք, 209-րդ հոդված, 1-ին մաս)

Աշխատանքային պարտականությունները բարեխիղճ կատարելու համար գործատուն թվարկված ո՞ր խրախուսանքի տեսակը կարող է կիրառել.
Լրացուցիչ վճարովի արձակուրդի տրամադրում:
 ( ՀՀ աշխատանքային օրենսգիրք, հոդված 219)

Աշխատանքային կարգապահությունը խախտելու համար գործատուն թվարկված ո՞ր կարգապահական տույժը կարող է կիրառել.
Խիստ նկատողություն:
 ( ՀՀ աշխատանքային օրենսգիրք, հոդված 223, 1-ին մաս)

Աշխատանքային յուրաքանչյուր խախտման համար քանի՞ կարգապահական տույժ է նշանակվում.
Մեկ կարգապահական տույժ:
 ( ՀՀ աշխատանքային օրենսգիրք, հոդված 225)

Նոր կարգապահական խախտում թույլ չտալու դեպքում կարգապահական տույժը մինչև մեկ տարին լրանալը կարո՞ղ է հանվել.
Այո, կարող է:
( ՀՀ աշխատանքային օրենսգիրք, հոդված 230)

Ո՞ւմ պարտավորությունն է աշխատանքի նորմալ պայմանների ապահովումը.
Գործատուի:
( ՀՀ աշխատանքային օրենսգիրք, հոդված 244)

Ինչպե՞ս է սահմանվում □գործատու□ հասկացությունը ՀՀ աշխատանքային օրենսգրքում.

Աշխատանքային հարաբերության այն մասնակիցն է, որն աշխատանքային պայմանագրի հիման վրա և (կամ) օրենքով սահմանված կարգով օգտագործում է քաղաքացիների աշխատանքը:
 (ՀՀ աշխատանքային օրենսգիրք, հոդված 18)

Ինչպե՞ս է սահմանվում □սոցիալական գործընկերություն□ հասկացությունը ՀՀ աշխատանքային օրենսգրքում.

Սոցիալական գործընկերությունը աշխատողների (նրանց ներկայացուցիչների), գործատուների (նրանց ներկայացուցիչների), իսկ սույն օրենսգրքով սահմանված դեպքերում Հայաստանի Հանրապետության կառավարության միջև փոխհարաբերությունների համակարգ է, որը կոչված է ապահովելու աշխատողների և գործատուների շահերի համաձայնեցումը կոլեկտիվ աշխատանքային հարաբերություններում:
 (ՀՀ աշխատանքային օրենսգիրք, հոդված 39)

Ե՞րբ է աշխատանքային պայմանագիրը լուծելու մասին ծանուցումն ուժը կորցրած ճանաչվում, եթե մինչ այդ գործատուն չի լուծել պայմանագիրը.
Եթե ծանուցման ժամկետը լրանալուց հետո անցել է հինգ օրից ավելի ժամանակ:
( ՀՀ աշխատանքային օրենսգիրք, հոդված 115, մաս 5-րդ.)

Ո՞ր դեպքում չի կարող կիրառվել կարգապահական տույժ.

Եթե խախտումը կատարելու օրվանից անցել է վեց ամիս: 

(ՀՀ աշխատանքային օրենսգիրք, հոդված 227, մաս 2-րդ.)

Բերվածներից ո՞ր դեպքում գործատուն կարող է չկատարել վերջնահաշվարկ:

Եթե աշխատողը նույն գործատուի մոտ փոխադրվում (տեղափոխվում) է այլ աշխատանքի:

 (ՀՀ աշխատանքային օրենսգիրք, հոդված 130, մաս 1.1)

Բերվածներից ի՞նչ է պարտավոր ունենալ յուրաքանչյուր կազմակերպություն.

Աշխատողների տեղահանման պլան:

(ՀՀ աշխատանքային օրենսգիրք, հոդված 250, մաս 5-րդ)

